Бала
Татарстан Республикаса Оланподув ёрд да 
Коми Республикаса Оланподув ёрд  костын
 ёртасьöм йылысь артмöдчöм
Татарстан Республикаса Оланподув ёрд, кодöс петкöдлö Татарстан Республикаса Оланподув да «Татарстан Республикаса Оланподув ёрд йылысь» Татарстан Республикаса Оланпас серти Татарстан Республикалöн Оланподув ёрдса Веськöдлысь Демидов Виктор Николаевич, öтиладорсянь, да Коми Республикаса Оланподув ёрд, кодöс петкöдлö Коми Республикаса Оланподув да «Коми Республикаса Оланподув ёрд йылысь» Коми Республикаса Оланпас серти Коми Республикалöн Оланподув ёрдса Веськöдлысь Гаврюсов Юрий Викторович, мöдладорсянь, кодъясöс водзö шуöма «Сёрнитчысьяс», кодъяс öтув кöсйöны сöвмöдны Россия Федерацияын регионса оланподув правосудие,  вылö донъялöны оланподув судопроизводствоын öта-мöд костын удж опытöн вежласьöм, кырымалiсны со мый йылысь Артмöдчöм:
1. Артмöдчöмлöн сюрöс
Тайö Артмöдчöмлöн сюрöсöн лоö Сёрнитчысьяс костын ёртасьöм да öта-мöд костын йитöд кутöм, мый петкöдчö решениеясöн, правовöй юöрöн, документъясöн да материалъясöн вежласьöмын; оланподув судопроизводствоын удж опытöн вежласьöмын; öтувъя научно-практическöй мероприятиеяс котыртöмын, семинаръясын да конференцияясын участвуйтöмын; а сiдзжö мукöд юкöнын, мый йитчöма оланподув правосудиекöд.
2. Сёрнитчысьяслысь йитöд кутан формаяс да удж котыртöм
2.1. Тайö Артмöдчöм збыльмöдöм могысь Сёрнитчысьяс:
а) вежласьöны решениеясöн да наöн вöдитчан правовöй юöрöн, а сiдзжö оланподув право да правосудие юкöнын периодическöй, справочнöй  да мукöд материалöн;
б) котыртöны öтувъя научно-практическöй конференцияяс, нуöдöны да участвуйтöны семинаръясын, аддзысьлöмъясын да мукöд мероприятиеын, мый сиöма öнiя конституционализмлöн медъёсь мытшöдъяслы, оланподув право да удж сöвмöмлы;
в) отсалöны котыртны Сёрнитчысьяслöн ёрдысьяслысь  да аппаратса уджалысьяслысь стажировкаяс да уджсикасын тöдöмлун содтан да квалификация кыпöдан мукöд сикас формаяс;
г) вежласьöны опытöн, кыдзи вöдитчыны оланподув судопроизводствоын öнiя юöр технологияясöн;
д) корöны Сёрнитчысьяслысь ёрдысьясöс  да аппаратса уджалысьясöс участвуйтны оланподув право да удж кузя научно-практическöй сборникъяс, статьяяс да мукöд сикас печатнöй издание дасьтöмын;
е) збыльмöдöны Россия Федерацияын законодательство да оланподув правосудие сöвмöдöм кузя мукöд сикас öтувъя балаяс.
2.2. Сёрнитчöм серти Сёрнитчысьяс вермöны нуöдны öта-мöдкöд консультацияяс, медым видлавны öнiя да водзö вылö могъяс сы кузя, кыдзи бурджыка кутны йитöд тайö Артмöдчöм серти, а сiдзжö коланлун серти лöсьöдны öтувъя уджалан котыръяс.
2.3.  Сёрнитчысьяс ас кежысь вöчöны рöскод, мый артмö тайö Артмöдчöм олöмö пöртiгöн, абу кö лöсьöдöма быд пöрйö мöд сикас пöрадок.
2.4. Тайö Артмöдчöм серти Сёрнитчысьяс вермöны кырымавны торъя артмöдчöмъяс, сёрнигижöдъяс да меморандумъяс сiйö юалöмъяс кузя, мый абу урчитöма тайö Артмöдчöмöн.
3. Артмöдчöмлöн вына кадколаст да сылысь условиеяс вежанног
3.1. Тайö Артмöдчöмыс лоö вына сiйöс кырымалан лунсянь, уджалö вит во чöж да нюжöдчö быд вит во вылö, Сёрнитчысьяс пиысь кö кодыскö оз юöрт гижöмöн Сёрнитчысьяс пиысь мöдыслы  ассьыс уджсö дугöдны кöсйöм йылысь лöсялана кадколаст помасьтöдз  кык тöлысь водзвыв.
3.2. Тайö Артмöдчöмлöн вына кадколастын сыö вермасны пыртны вежсьöмъяс, мыйяс лöсьöдсьöны содтöд артмöдчöмъясöн, кырымавсьöны Сёрнитчысьясöн да лоöны сылöн торйöдны позьтöмторйöн.
4. Кывкöртöд
Кырымалöма Казань карын 2010 вося ___________ тöлысь «__» лунö кык экземплярöн Сёрнитчысьяс пиысь быдöнлы роч, татарскöй да коми кывъяс вылын. Артмöдчöмса став гижöдыслöн öткодь юридическöй выныс.
5. Сёрнитчысьяслöн юридическöй инпасъяс да реквизитъяс
	420060, Казань кар,
Пушкин ул., 66/33 к.

Татарстан Республикалöн 
Оланподув ёрдса Веськöдлысь
_________________В.Н.Демидов

Татарстан Республикаса Оланподув ёрдлöн банкса реквизитъяс:
Банк: Россияса Банклöн ТР НБ ГРКЦ 
БИК: 049205001
р/тш: 40201810900000000002
Босьтысь: ТР УФК
(Татарстан Республикаса сьöм овмöс министерство (Татарстан Республикаса Оланподув ёрд, ЛБ007330000-КонстСуд))
ВМН 1655039191
КПП 165501001

	167983, Сыктывкар,
Ленин ул., 36 к.

Коми Республикалöн 
Оланподув ёрдса Веськöдлысь
_________________Ю.В.Гаврюсов

Коми Республикаса Оланподув ёрдлöн банкса реквизитъяс:
КР УФК (КР сьöм министерство, Коми Республикаса Оланподув ёрд) р/тш 40201810300000100048
л/тш Л8369801201-КСуд
Сыктывкарын Россияса Банклöн Коми Республикалöн НБ ГРКЦ; БИК 048702001; 
ВМН 1101481550
КПП 1101011001
ОКОНХ 97810




